
Il-QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI
Magistrat Dr. Astrid May Grima B.A. LL.D. Adv. Trib. Eccles. Melit.


Illum it-2 ta’ Marzu 2023

Il-Pulizija

vs

Elaine Ann Gatt
(355684 M)

Il-Qorti,

Rat l-imputazzjoniietj migjuba kontra l-imputata Elaine Ann Gatt, bint Emanuel u Jennifer xebba Azzopardi, residenti 4, Barbagann, Triq Mons. Pietru Pawl Saydon, Iklin, IKL 1331, imwielda Malta nhar is-27 ta’ Lulju 1984 detentrici ta’ ID Card 355684M. 

Akkuzata talli f’dawn il-Gzejjer, nhar id-9 ta’ Jannar 2019 u l-granet, ix-xhur u s-snin ta’ qabel: 

1. Ghamlet falsifikazzjoni f’att awtentiku u pubbliku, jew fi skrittura kummercjali jew ta’ bank privat, b’falsifikazzjoni jew b’tibdil fl-iskrittura jew fil-firem, billi tohloq pattijiet, dispozizzjonijiet jew obbligi foloz jew helsien falz minn obbligi, jew billi ddahhal dawn il-pattijiet,  dispozizzjonijiet, obbligi jew helsien minn obbligi f’dawk l-atti jew skritturi wara li jkunu gew iffurmati, inkella billi zzid jew tbiddel klawsoli, dikjarazzjonijiet jew fatti, illi dawk l-atti jew skritturi kellhom ikollhom fihom jew kellhom jippruvaw, u/jew xjentement ghamlet uzu minn att, kitba jew skrittura falza.

2. Ghamlet falsifikazzjoni ohra jew xjentement ghamlet uzu minn xi dokument iehor falsifikat u dan ai termini tal-Artikolu 189 tal-Kapitolu 9 tal-ligijiet ta’ Malta.

3. Bi hsara ta’ haddiehor, ghamlet xi qliegh iehor b’qerq u dan ai termini tal-Artikolu 309 tal-Kapitolu 9 tal-ligijiet ta’ Malta, fejn l-ammont ta’ hsara maghmula huwa aktar minn hames mitt Euro (€500) izda mhux  aktar minn hamest elef Euro (€5000).

4. Nstabet fil-pussess ta’ jew kellha taht il-kontroll taghha xi oggett ghall-uzu fit-twettiq jew f’konnessjoni ma’ xi frodi.   

Il-Qorti hija gentilment mitluba li f’kaz ta’ htija minbarra li tinflingi l-pieni stabbiliti mill-Ligi, tordna lill-imsemmija persuna sabiex thallas l-ispejjez li ghandhom x’jaqsmu mal-hatra ta’ l-Esperti, jekk ikun il-kaz, kif provdut fl-Artikolu 533 tal-Kapitolu 9 tal-ligijiet ta’ Malta. 

Rat il-Kunsens ta’ l-Avukat Generali datat 21 ta’ Mejju 2019 sabiex dan il-kaz jigi trattat bi procedura sommarja.

Rat id-dokumenti kollha pprezentati fl-atti processwali.

Semghat ix-xhieda ta’ Jennifer Mangani, PS 1526 Charlon Borg u ta’ l-iSpettur Roderick Spiteri fis-seduta tal-4 ta’ Lulju 2019 u lil Alex Miruzzi Yana Micallef, Mary Rose Agius u Jessica Marie Mamo illi xehdu fis-16 ta’ Jannar 2020 kif ukoll lil Joseph Spiteri u Rita Farrugia fl-24 ta’ Ottubru 2019.

Semghat it-trattazzjoni finali mill-partijiet.

Ikkunsidrat

Illi Jennifer Mangani iddikjarat bil-gurament [footnoteRef:1]illi ma riditx tixhed fil-konfront tal-imputata peress illi tigi t-tifla taghha.  [1:  Fol. 46] 


Illi PS1526, xehed[footnoteRef:2]  fejn qal illi nhar id-9 ta’ Jannar 2019, kienet marret Jennifer Mangani biex taghmel rapport li x-xhud ipprezenta u gie immarkat bhala Dok CB1[footnoteRef:3]. Ix-xhud kompla jghid li Ms Mangani qaltlu illi kienet giet frodata l-ammont ta’ €2,300, meta inhargu cekkijiet fuq isimha u bil-firma li ma’ kinitx taghha. Hi kienet tathom lista tac-cekkijiet u wara investigazzjoni, fejn hu kien kellem ix-xhieda li kienu rcevew ic-cekkijiet, fosthom beautician li jisimha Jessica Marie Mamo, li kienet qaltlu illi Elaine Ann Gatt hallset b’cekk ta’ €100 ghal kont ta’ €20 u hi kienet tat lil Elaine r-rimanenti €80 f’cash. Hu kien kellem lil Elaine Ann Gatt, li gharaf fl-awla, li kienet t-tifla ta’ Jennifer Mangani li ammetiet li uzat dawn ic-cekkijiet. [2:  Fol. 48]  [3:  Fol. 13] 


Illi xehed l-iSpettur Roderick Spiteri[footnoteRef:4], fejn qal illi fid-9 ta’ Jannar 2019, kienet marret taghmel rapport Jennifer Mangani, wara li kienet marret l-HSBC ta’ Hal-Balzan, fejn skopriet li kien hemm xi tmien cekkijiet li kienu ssarfu li ma’ kienux bil-firma taghha. Ghamlet rapport mal-HSBC li qalulha biex tmur l-ghassa taghmel rapport. Hi kienet tat lil Pulizija in-numri tac-cekkijiet u l-ammont u d-dati. Il-Pulizija kienu talbu lil banek ghal informazzjoni dwar min kien saraf dawn ic-cekkijiet. Irrizulta li kien hemm tlett cekkijiet li gew msarrfa minn Joseph Spiteri li jqassam il-hwienet, u kien thallas minn tal-hanut b’dawn ic-cekkijiet. Kien hemm cekk iehor li thallas lil Jessica Mamo li kienet beautician, kien hemm cekk iehor ta’ DizzGoup, iehor ta’ International Merchants, u iehor issarraf minn Elaine Ann Gatt stess. Ix-xhud kompla jghid illi Elaine rrifjutat li titkellem m‘avukat, fejn ix-xhud ipprezenta Dok EAG1[footnoteRef:5], kif ukoll qal illi kkoperat mal-Pulizija u fl-istqarrija li gie pprezentata u mmarkata bhala Dok EAG2[footnoteRef:6], qaltilhom li kienet ghaddejja minn zmien difficli ghax missierha kien ma’ jiflahx, u fil-fatt ftit wara kien miet u qabel kien johrogilha c-cekkijiet hu. Hi kienet uzat ic-cekkijiet ghal groceries, afffarijiet ghat-tfal u hwejjeg. Ommha ghall-ewwel kienet irrabjat, ghax xtaqet li tkellmet maghha, imma hafritilha. Ftit wara, l-omm u l-bint kienu marru l-ghassa u ffirmaw karta fil-prezenza tieghu stess illi kien thallas kollox a saldu, u x-xhud pprezenta Dok EA3[footnoteRef:7] kif ukoll Dok EA4 li hija kopja tac-cekkijiet u Dok EA5 li huwa r-rapport li kienet ghamlet Jennifer Mangani mal-HSBC, li juri li nfetah claim mal-HSBC, li wara kienu taw refund lil vittma. Ix-xhud pprezenta wkoll Dok EA6 li hija nformazzjoni mill-BOV dwar f’liema kontijiet kienu gew depozitati ic-cekkijiet. [4:  Fol. 51]  [5:  Fol. 19]  [6:  Fol. 20]  [7:  Fol. 23] 


Illi Joseph Spiteri xehed[footnoteRef:8] fejn qal illi hu jqassam ix-xoghol lil St Catherine Confectionery u Darren kien hallsu b’cekk, u hu kien ddepozitahom il-bank, imma kien hemm xi tlett cekkijiet li gew lura ghax ma’ ssarafux.  [8:  Fol.64] 


Illi Rita Farrugia xehdet[footnoteRef:9] fejn qalet illi tahdem fid-Dipartiment tal-Frodi tal-HSBC, u l-fergha ta’ Balzan kienu ghamlu kuntatt maghha, fejn giet mgharrfa li kien sar rapport u claim minn Josephine Mangani, li kienu ssarfu ccekkijijet li ma’ kienux taghha. Hi kienet baghtet zewg ittri li gharfet bhala Dok EA4 u DokEA5[footnoteRef:10], lil Spettur Roderick Spiteri, u kienet bghatitlu kopja tac-cekkijiet. Ix-xhud pprezentat ukoll tlett cekkijiet originali li gew immarkati bhala Dok RF1[footnoteRef:11]. Ikkonfermat illi sar refund mill-HSBC tac-cekkijiet li ammontaw ghal €2330.81.  [9:  Fol. 58]  [10:  Fol. 24 et seq u Fol. 42 et seq]  [11:  Fol. 57] 


Illi Alex Miruzzi, li jahdem mal-BOV, xehed illi fl-20 ta’ Jannar 2019[footnoteRef:12], kien tkellem mieghu l-iSpettur Roderick Spiteri dwar cekkijiet tal-HSBC, li kienu inhargu minn Jennifer Mangani u li gew ddepozitati fil-kont tal-BOV. Ix-xhud ipprezenta korrispondenza li ghadda lil iSpettur fis-6 ta’ Frar 2019, li giet immarkata bhala Dok AM1[footnoteRef:13].  [12:  Fol.69a]  [13:  Fol. 70] 


Illi xehdet Yana Micallef[footnoteRef:14] li tahdem HSBC, fejn qalet illi xi sena ilu kienet marret klijenta Jennifer Mangani biex ticcekja l-bilanc tal-kont u ma’ qablitx mal-bilanc. Hargitilha statement fejn Jennifer rat li kien hemm xi cekkijiet li ma’ qablitx maghhom, u kif ix-xhud hargitilha l-istampa tac-cekk, hi kkonfermat li ma’ kinitx ghamlithom hi. Ix-xhud imbaghad wara li rreferit lil manager, Mary Rose Agius, qalu lil Jennifer Mangani biex tmur taghmel rapport l-ghassa. Wara Jennifer Mangani regghet giet mat-tifla taghha, Elaine Gatt, li gharfet fl-awla, li qalet li ma’ kintix hargithom hi. Il-firma tac-cekkijiet kienet differenti fuq ic-cekkijiet u regghu qalulha biex taghmel rapport mal-Pulizija. Jennifer Mangani regghet marret din id-darba, mat-tifel taghha, u fehmuhom x’ghandu bzonn jsir. Wara kienet haditilhom l-police report.  [14:  Fol. 69c] 


Illi Mary Rose Agius li tahdem bhala manager HSBC Balzan xehdet[footnoteRef:15], fejn qalet illi xi sena qabel, Jennifer Mangani kienet qalet lil iskrivana Yana Micallef, illi kien hemm xi cekkijiet li ma’ kinitx hargithom hi. Hi marret tkellem lil Ms Mangani, li kienet mat-tifla taghha, biex tivverifika, fejn qaltilha illi zgur ma’ kinitx hargithom hi. Ix-xhud kellmet lil Fraud Investigation Department, illi qalulha li biex jipprocedu kellhom bzonn Police Report. Ms Mangani haditilhom il-Police Report, u huma ghaddew l-informazzjoni kollha lil investigation department.   [15:  Fol.69h] 


Illi xehdet Jessica Marie Mamo,[footnoteRef:16] li ghandha beauty salon l-Iklin fejn qalet illi Elaine Gatt, li gharfet fl-awla, kienet klijenta taghha. Darba minnhom, li kien bejn Mejju u Gunju, halsitha b’cekk ta’ €100, ghal servizz li kien ta’ €20, u x-xhud tatha d-differenza ta’ €80 f’cash. Ix-xhud ikkonfermat li kien ic-cekk li jinsab a fol 28 kif ukoll Dok AM1, kif ukoll ic-cekk originali li jinsab f’dokument RF1, li kien ic-cekk li ghamlet referenza ghalih u li kien indirizzat lil Jennifer Mamo. [16:  Fol. 69m] 


Illi fid-29 ta’ Ottubru 2020, xehed Darren Xuereb[footnoteRef:17], fejn qal illi hu kellu hanut tal-grocer, St. Catherine’s Gormina, l-Iklin u kien thallas bic-cekkijiet minn Elaine, li ma’ jafx kunjomha, izda li gharaf fl-awla. Ix-xhud qal li ma kinitx l-ewwel darba li l-imputata hallsitu bic-cekk u qatt ma kellu problema qabel. Ma ftakarx kemm kien hemm cekkijiet, izda meta gie muri c-cekk a fol. 26 et seq u fol. 73 et seq gharaf wiehed ta’ €235, iehor €169, iehor ta’ €629 u iehor €512, kollha ndirizzati lil Joseph Spiteri. Ic-cekk kien bla isem, u hu kien uza l-istess cekk biex hallas lil Joseph Spiteri, li kien agent tas-sigaretti.  Ic-cekk kien kitbu Joseph Spiteri stess. [17:  Fol. 85] 

 
Ikkunsidrat

Illi l-parte civile kienet indunat illi kien hemm diskrepanza fil-bilanc li kellha fil-kont taghha mal-HSBC u wara li nghatat statement ikkonfermat illi kien hemm tmien cekkijiet li ma’ kinitx iffirmathom hi. Il-bank qalulha biex tmur taghmel rapport l-ghassa tal-pulizija u terga’ tmur il-bank biex jifthu claim. Fil-fatt, il-parte civile kienet eventwalment thallset mill-HSBC l-ammont li kienu tnaqsulha minghajr il-kunsens taghha. Mill-investigazzjoni li ghamlet il-pulizija lil persuni indikati fic-cekkijiet, irrizulta illi l-imputata li tigi bint il-parte civile kienet fil-fatt uzat ic-cekkijiet u ammetiet dan mal-Pulizija. 

Illi l-parte civile li tigi omm l-imputata, kienet hafret lit-tifla, u ghazlet li ma’ tixhidx fil-konfront taghha kif ukoll iffirmat dokument quddiem l-Pulizija li l-ammont dovut kien thallas fl-intier tieghu.



Illi ghalhekk wara li rat id-dokumenti kollha pprezentati fl-atti processwali kif ukoll semghat ix-xhieda, specjalment id-dikjarazzjoni bil-gurament tal-parte civile  fejn ma’ xehditx fil-konfront ta’ l-imputata u fejn infurmat lil Qorti li l-ammonti kollha gew mhallsa, il-Qorti hija konvinta illi l-imputazzjonijiet fil-konfront ta’ l-imputata ma’ gewx ippruvati sal-grad rikjest mill-Ligi.


Decide

Ghal dawn il-motivi, il-Qorti qed tiddikjara lil imputata mhux hatja ta’ l-imputazzjonijiet migjuba kontriha u qed tilliberaha minnhom.





Dr. Astrid May Grima B.A. LL.D. Adv. Trib. Eccles. Melit.
Magistrat

